
 
 
JOSÉ IGNACIO GÓMEZ PÉREZ, deputado e portavoz provincial do GRUPO 

SOCIALISTA da Deputación de Ourense, en base ó previsto na Lei de Bases 
Reguladora do Réxime Local, ó artigo 91 e 97, entre outros, do R.O.F. e ó 
Regulamento da Corporación presenta unha MOCIÓN SOBRE A ELIMINACIÓN DE 
PARTE DO SERVIZO DE ENFERMERÍA EN DIVERSOS PUNTOS DE ATENCIÓN 
CONTINUADA (P.A.C.) DA PROVINCIA que espera sexa incluída na sesión plenaria 
en base á seguinte: 

 
EXPOSICIÓN DE MOTIVOS 
 
Nestes días, diversos Puntos de Atención Continuada (P.A.C.) da provincia 

están a recibir unha notificación por parte da Consellería de Sanidade, na que se 
informa da eliminación dunha das persoas adscritas ó servizo de enfermería existentes 
no mesmo nos fins des semana e festivos. 

 
Temos constancia, de que polo menos, isto está a acontecer en Ribadavia e en 

Celanova, pero podería estarse dando noutros concellos que conten con este servizo, 
posto que non hai unha información clara ó respecto por parte da Xunta de Galicia. 
Polo de agora poderían verse afectados máis de 36.000 veciños por este recorte de 
servizos. 

 
Esta medida implicaría que os doentes que teñan que ser atendidos nos seus 

domicilios poderían quedar sen este servizo nos fins de semana e festivos, xa que cun 
só enfermeiro/a non se garante o servizo de xeito óptimo. Isto acontece pola sobre 
carga que pode ter un só profesional para atender todas as urxencias da comarca 
ademais dos casos nos que se haxa que desprazar ós domicilios. 

 
 Así podería acontecer que os doentes ou ben se teñan que desprazar ata o 

centro de saúde polos seus propios medios ou teñan que prescindir das atención que 
precisan. Desta forma, pérdese efectividade na cura das doenza e calidade no servizo, 
cos conseguintes perxuízos para a saúde dos veciños. 

 
Os profesionais afirman que é imposible levar a cabo o seu cometido con esta 

redución proposta, xa que a atención programada de enfermería e os domicilios de 
doentes encamados e imposible de levar a cabo por un só enfermeiro. 

 
Esta é unha volta de torca máis da política do PP co desmantelamento dos 

servizos públicos, sen outro criterio máis que o economicista, posto que o número de 
cartillas na comarca segue a ser practicamente igual que en anos anteriores. 

 
Pero esta obsesión polos recortes, cando tocan o tema sanitario, pódese levar 

vidas por diante, e esta é unha liña quen non se debe cruzar, pero parece que o 
Partido Popular faino sen ningún miramento. 

 
Isto é un novo ataque ás vilas e o rural, dificultando a vida dos nosos veciños 

que pretenden ter unha calidade de vida semellante á que se pode ter nunha cidade. 
 
O goberno de Núñez Feijóo e o Partido Popular están a supoñer un grave risco 

para a saúde polos seus recortes sen miramentos, porque isto non é máis que a 
avanzadiña de moitos outros que se nos veñen enriba, xa cada día son máis fortes os 
rumores nos medios sanitarios de que a Consellería comeza a plantexarse o peche de 
diferentes P.A.C. nas comarcas menos habitadas da nosa provincia: Trives, Caldelas e 
Baixa Limia. 



 
 
 
 
 
 
 

PROPOSTA DE ACORDO: 

 Rexeitar a eliminación que fai a Consellería de Sanidade de parte 

do servizo de enfermería nos Puntos de Atención Continuada de 

Ribadavia e Celanova 

 Dar traslado do presente acordo á Consellería de Sanidade. 

 

 

En Ourense a 28 de maio de 2013. 

 

 

 

Asdo.: José Ignacio Gómez Pérez 

 

 

 
 

 
 
 
 
 
 
 
 
 
 
-SR.PRESIDENTE DA DEPUTACIÓN PROVINCIAL DE OURENSE 

 

 


